City of Milwaukee Health Department 

Phab Saib Xyuas Thiab Tswj Kab Mob Thiab Lub Zej Zog Kev Noj Qab Haus Huv 841 North Broadway, 300 Floor, Milwaukee, WI 53202 

414-286-3521 

Tswv Yim Qhia Txog Kev Tu Vaj Tse Tom Qab Dej Nyab Lawm

Lub zos Milwaukee yeej tsis tshua raug dej nyab tiam sis tej thaum yog huab cua los nag hlob ces ua rau dej nyab rau hauv tsev lub qab daus. Tej thaum lub cav txhuav dej los pab tsis tau rau qhov muaj dej ntau dhau lawm. Tej thaum ces cov ciav dej tim kev tuav tsis tau tas nrho cov dej nyab. Cov cav txhuav dej los txhuav tsis tau cov dej kom ceev thiab. Yog li no thiaj li muaj dej nyab lossis muaj dej qias tawm rov los. Tom qab no yog ib cov tswv yim qhia txog kev pab rau tib neeg thaum muaj teeb meem li no.   

Kev Ceev Faj Tiv Thaiv Ntawm Hluav Taws Xob Thiab Roj Zeb Ntsuam Rau Qab Daus Thaum Muaj Dej Nyab

· Raug Mob Tau Los Ntawm Hluav Taws Xob
· Muab cov hluav taws xob rau lub tsev txo ua ntej yus yuav mus rau qab daus uas muaj dej nyab rau hauv.  

· Txawm tias muaj dej tsawg tsawg xwb los tej zaum tseem muaj hluav taws xob ua rau yus raug mob thiab

· Yus siv tsis tau cov cav qus tsev lossis qus dej vim raug mob tau los ntawm cov hluav taws xob. Siv lub tshuab hluav taws xob (generator) kom yus siv tau cov cav nqus dej no, tiam sis tau ceev faj thaum siv cov lub tshuab hluav taws xob (generator) thiab.  

· Hu xov tooj mus rau We Energies tus xov tooj ntawm 800-662-4797 kom lawv tua cov hluav taws xob rau lub tsev

· Thaum twg lawv tua cov hluav taws xob rau lub tsev lawm yus nkag tau rau huav lub tsev uas muaj dej nyab rau

· Hais kom tus kws kho hluav taws xob rau vaj tse tuaj saib xyuas cov txuas hluav taws xob tag tso yus mam li hu xov tooj mus rau We Energies rov qab qhib hluav taws xob rau lub tsev.

· Raug Mob Tau Los Ntawm Roj Zeb Ntsuam (Natural Gas)

· Tej thaum cov dej nyab hauv qab daus ua tau rau cov hluav taws rau lub txhiab cua sov tuag

· Yuav tsum tua cov roj zeb ntsuam (natural gas) thaum twg dej nyab rau lub qab daus

· Hu xov tooj rau We Energies ntawm 800-261-5325 kom lawv tua cov roj zeb ntsuam (natural gas)

· Tom qab dej rov nqis tag lawm hais kom cov kws kho cov cuab yeej ntawd tuaj kuaj tag tso mam li hu rau We Energies rov tuaj qhib cov roj zeb ntsuam (natural gas)

· Yog muaj dej nyab no ces We Energies tsis yuav nqi thaum lawv tuaj tua thiab qhib hluav taws xob thiab roj zeb ntsuam.

Kev Tiv Thaiv Yus Tus Kheej Thaum Tus Vaj tse Tom Qab Dej Nyab Tag

· Tej zaum cov dej nyab ntawd yog cov dej qias neeg xwb ces yus tau ceev faj.

· Tsis txhob cia yus cov nqaij tawv kov cov dej qias neeg thiab looj cov khau yas thiab siv cov hnab looj tes thaum yus tu cov khoom.

· TSIS TXHOB PUB MENYUAM YAUS MUS RAU HAUV
· Tej zaum yuav nplua heev. Maj mam taug kev. 

· Tau ceev faj thaum twg yus yuav siv cov tshuab hlawv taws xob rau qhov cov tshuab no hlawv cov roj lossis cov charcoal. Cov tshuab no ua ib cov pa tsis zoo hu ua carbon monoxide (CO), cov cua phem no tsis tsw dab tsi, tsis muaj xim thiab yog yus nqus tau lawm tsis zoo rau lub cev. Thaum twg yus siv cov tshuab no tau muab cia nraum zoov thiab muab cia kom deb ntawm qhov rai qhov rooj lossis lwm qhov chaw qhib ze lub tsev kom cov cua phem tsis txhob nkag tau rau hauv tsev.

· Saib kom zoo tias koj tswb txhaj tshuaj tiv thaiv ntawm kua xeb kua hlau.

Kev Tu Thiab Tshem Cov Khoom Tuaj Pwm

· Tib neeg tau ua ob peb yam kom lawv tsis txhob mus nyob ze cov khoom tuaj pwm lawm. 

· Cov tib neeg muaj mob loj los ntawm cov khoom tuaj pwm yog cov: 1) Tib neeg fab pwm thiab cov ua pa nyuab (asthma) lossis mob ntsws. 2) Cov tib neeg muaj mob yooj yim vim lawv noj cov tshuaj mob cancer, lossis cov tau hloov lub siab los raum tshiab (transplant) lossis cov mob HIV. 3) Cov tib neeg ua haujlwm ze cov khoom tuaj pwm xws li cov ua haujlwm rau cov tsev khaws nplej cia (grain elevator). 

· Yog yus xav paub ntxiv txog kev tu thiab tshem khoom tuaj pwm kom zoo, mus saib rau huav cov website no: 

· The Wisconsin Department of Health and Family Services (Phab Saib Xyuas Kev Noj Qab Haus Huv Rau Lub Xeev) (nyem rau qhov hais “Flooding Health and Safety Tips”)

· http://www.dhfs.wisconsin.gov/
· The Centers for Disease Control and Prevention (Phab Tswj Kab Mob Thiab Tiv Thaiv) (nyem rau qhov hais “Mold After a Disaster”)

· http://www.bt.cdc.gov/disasters/floods/
· The Environmental Protection Agency (Phab Tiv Thaiv Teb Chaws) (nyem rau qhov hais “Flooding and Mold”)

· http://www.epa.gov/NaturalEmergencies/flooding.html
Tu Thiab Ntxuav Lub Qab Daus Tom Qab Dej Nyab Tag Lawm

· Tom qab ntuj los nag hlob heev tag lawm lub ciav dej rau tim kev yuav rov ua haujlwm li qub. Yog tias tsis rov ua li qub ces tej zaum muaj dab tsi mus txhaws rau lawm lossis lub cav txhuav dej hauv tsev tsis ua haujlwm lawm. Saib seb puas muaj dab tsi txhaws rau cov qhov dej. Tej thaum yus tau mus xaub ib lub cav txhuav dej kom cov dej nyab tawm tag tso mam li tu tau.

· Siv cov dej tshiab thiab khaub ruab lossis tus khaub ruab yaug dej (squeegee) los ntxuav hauv pem teb thiab cov phob ntsa uas tau raug dej nyab.

· Muab txog li plaub (4) diav (tablespoon) ntawm cov tshuaj bleach coj los tov nrog ib (1) gallon dej. Siv li no coj los ntxuav hauv pem teb thiab cov phab ntsa uas raug dej nyab. Cia kom muaj qhov rooj lossis qhov rai qhib muaj cua mus mus los los. Cia cov tshuaj ntxuav no nyob ntev li 30 feeb rau hauv pem teb lossis phab ntsa tso mam li muab dej tshiab los yaug. Cov tshuaj bleach no yuav tua cov kab mob nyob rau cov dej nyab. Tau ceev faj thaum twg yus kov cov tshuaj bleach rau qhov cov tshuaj ua tau rau yus cov nqaij thiab qhov muag txob tau thiab ua tau rau yus cov qhaub ncaws ntuag. Tau tiv thaiv yus tus kheej looj cov khoom (xws li looj cov tsom iav, hnab looj tes, thiab lwm yam).  

· Tej zaum cov tshuaj bleach yuav ntxuav tau kom tsis txhob tsw phem los ntawm cov dej nyab tsev. Tej zaum yus tau siv cov tshuaj tsw qab ntsiv thiab.

Kev Tu Khaub Ncaws, Txaj, Thiab Lwm Yam Khoom Zoo Li No

· Thaum ntxuav los muab cov khoom pov tseg tau ceev faj vim tias cov kab ua rau neeg mob heev nyob tau ntev rau cov ntaub, khaub ncaws, txhaj, thiab lwm yam khoom zoo li no.

· Thaum pib txhuam cov av thiab muab yaug rau dej txias kom cov av mus tag. Ces ntxuav cov ntaub ntawv raws li lawv qhia yus ntxuav thiab siv tshuaj ntxhua khaub ncaws kom tsis txhob muaj av nyob rau lawm.

· Peb pom zoo siv cov tshuaj tov nrog dej thiaj li tua cov kab mob. Nyeem cov ntawv qhia siv cov tshuaj nyob ntawm lub thoob thaum twg yuav siv.

· Cov txhaj lossis lwm cov khoom loj li no uas raug dej nyab rau lawm tau muab pov tseg; vim tias yuav ntxuav kho rov siv tim tsev nyuab dhau. Tiam sis yog tias cov txaj lossis qhov ncoo yog yas xwb ces tej zaum muab ntxuav nrog tshuaj thiab muab ziab cia los tau.

Kev Tu Cov Khoom Siv Ua Noj Thiab Lwm Yam Khoom Me Li No

· Maj mam ntxuav cov khoom siv ua noj nrog dej sov thiab xas npus. Yog tias muaj av no los siv tus txhuam txhuam.
· Muab dej tshiab thiab xas npum los ntxuav cov tais diav tag ces muab tsau rau lub thoob uas muaj cov tshuaj chlorine tov rau hauv li plaub (4) diav (tablespoons) ntawm cov tshuaj bleach rau ob (2) gallon dej tshiab.
· Yog tias cov tais diav yas tau raug cov dej nyab lawm ces tau muab pov tseg.
Kev Khaws Cov Khoom Noj Ua Raug Dej Nyab Lawm

· Vim tias muaj kab mob nyob tau rau hauv, yus tau ceev faj thaum yus yuav khaws cov khoom noj ua tau raug dej nyab lawm.

· Muab cov khoom noj nyob rau ntawv, nkev ntawv, lossis yog cov dej nqag tau rau ces muab pov tseg kom tag nrho.

· Yuav tsum muab cov khoom noj uas tau ntim cia, uas raug cov dej nyab pov tseg kom tag nrho.

· Yuav tsum muab cov khoom noj pov tseg txawm tias tsis raug cov dej nyab los raug, uas yog cov khoom tau nyob rau tub yees tiam sis tsis nyob rau hauv tub yees ntev li plaub (4) teev lawm. Cov khoom noj uas tau yaj tag lawm tau muab ua noj ua ntej li ob (2) teev yog tsis tau ua ces tau muab pov tseg.

· Cov khoom noj ntim zoo dej nkag tsis tau, cov khoom ntim cua nkag tsis tau rau uas tseem zoo thiab ntxuav tau ces kaws tau raws li qhia tom qab no:

A. Yuav tsum tev cov ntawv lo pov tseg. Muab cov khoom noj cia ua ke sau cia kom koj tiaj li paub yog dab tsi tom qab koj muab ntxuav tag.

B. Maj mam ntxuav thiab txhuam cov txws rau hauv dej sov thiab xas npum.

C. Muab cov txws yaug dej tshiab.

D. Muab cov txws tsau dej ntev li ob (2) feeb rau cov tshuaj chlorine uas muaj plaub (4) diav (tablespoon) ntawm cov tshuaj bleach tov nrog ib (1) gallon dej.

E. Muab dej txias los yaug kom huv.

· Cov khoom muaj hau tseem khaws tau tom qab muab ntxuav tag lawm yog tias cov dej nyab tsis tau mus txog dhau lub hau. Yog tias cov dej nyab tswb dhau lub caj fwj lawm ces muab pov tseg. 

· Muab cov khoom noj uas to qhov lossis los qua pob tseg.

Kev Tu Yus Tus Kheej

· Nco ntsoov tias cov dej nyab no muaj kab mob thiab lwm cov khoom nyob rau hauv, ua rau yus mob. Thaum twg yus mus rau hauv qab daus muaj dej nyab yus tau ceev faj tas mus li.

· TSIS TXHOB haus luam yeeb lossis noj mov thaum yus tu cov chaw raug dej nyab. TSIS TXHOB kov yus lub ntsej muag yog koj tau kov cov dej nyab lawm.

· Muab dej thiab xas npum los ntxuav kom zoo tom qab yus tau kov cov khoom raug dej nyab.

· Tiv thaiv yus cov tawv nqaij  thaum twg yuav kov cov dej nyab. Yog koj raug nqaij to thaum  koj kov cov dej nyab, mus ntsib koj tus kws kho mob sai li sai tau.

Lus Qhia Ntxiv

· Yog koj xav paub ntxiv, hu xov tooj mus rau tim Milwaukee Health Department Control & Environmental Health Division (Lub Zos Milwaukee Phab Saib Xyuas Thiab Tswj Kab Mob Thiab Lub Zej Zog Kev Noj Qab Haus Huv) ntawm 286-3521.
